
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ
ՈՐՈՇՈՒՄ

N ---------- Ա
2013 ԹՎԱԿԱՆԻՆ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆ ԿԱՐԳԱՊԱՀԱԿԱՆ ՀԱՆՁՆԱԺՈՂՈՎԻ ԿԱԶՄՈՒՄ ԸՆԴԳՐԿՎՈՂ ՀԱՍԱՐԱԿԱԿԱՆ ՄԻԱՎՈՐՈՒՄՆԵՐԻ ՆԵՐԿԱՅԱՑՈՒՑԻՉՆԵՐԻ ԹԵԿՆԱԾՈՒԹՅՈՒՆՆԵՐԸ ՀԱՍՏԱՏԵԼՈՒ ՄԱUԻՆ
Հայաստանի Հանրապետության կառավարության 2012 թվականի դեկտեմբերի 27-ի N 1672-Ն որոշման N2 հավելվածի 5-րդ կետին համապատասխան` Հայաստանի Հանրապետության կառավարությունը որոշում է.
1. Հաստատել 2013 թվականին Հայաստանի Հանրապետության կառավարությանն  առընթեր Հայաստանի Հանրապետության ոստիկանության կարգապահական հանձնաժողովի կազմում ընդգրկվող հետևյալ 5 հասարակական միավորումների (այսուհետ՝ ՀԿ) ներկայացուցիչների թեկնածությունները.

1) «Հայ փորձագետների միավորում» ՀԿ` 
Հովհաննես Թադևոսյան (համաձայնությամբ).
2) «Իրավական հետազոտությունների ազգային կենտրոն» ՀԿ` 
Վիրաբ Խաչատրյան (համաձայնությամբ).
3) «Կանաչ էկո-շրջան» ՀԿ` 
Լյովա Հարությունյան (համաձայնությամբ).
4) «Դեմոս» հետազոտական, վերլուծական կենտրոն»
 ՀԿ` 
Սամսոն Մխիթարյան (համաձայնությամբ).
5) «Հայաստանի Հանրապետության իրավաբանների ասոցիացիա» ՀԿ` 
Աննա Մարգարյան (համաձայնությամբ):

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՎԱՐՉԱՊԵՏ
                                                                                         Տ.ՍԱՐԳՍՅԱՆ


      «       » _______________ 2013թ.  

                        ք.Երևան     

Հ Ի Մ Ն Ա Վ Ո Ր ՈՒ Մ
«2013 թվականին Հայաuտանի Հանրապետության ոստիկանության կարգապահական հանձնաժողովի կազմում ընդգրկվող հասարակական միավորումների ներկայացուցիչների թեկնածությունները հաստատելու մաuին» ՀՀ կառավարության որոշման ընդունման
«2013 թվականին Հայաuտանի Հանրապետության ոստիկանության կարգապահական հանձնաժողովի կազմում ընդգրկվող հասարակական միավորումների ներկայացուցիչների թեկնածությունները հաստատելու մաuին» ՀՀ կառավարության որոշման նախագծի ընդունումը բխում է Հայաստանի Հանրապետության կառավարության 2012 թվականի դեկտեմբերի 27-ի N 1672-Ն որոշման 2-րդ հավելվածի 5-րդ կետի պահանջից, որի համաձայն հասարակական միավորումներից ստացված թեկնածությունները քննարկվում են Հայաստանի Հանրապետության ոստիկանության և հաստատվում Հայաստանի Հանրապետության կառավարության կողմից:
ՀՀ ոստիկանության պետի 2013 թվականի ապրիլի 29-ի «Ոստիկանության կարգապահական հանձնաժողովի կազմում ընդգրկվելու նպատակով հասարակական միավորումների կողմից ներկայացվող հայտերը ոստիկանության կողմից ընդունելու, քննարկելու, թեկնածուներին ընտրելու կարգը սահմանելու մասին» թիվ 9-Ն հրամանի համաձայն կարգապահական հանձնաժողովի կազմում ընդգրկվելու նպատակով հասարակական միավորումների ներկայացուցիչների ընտրությունը յուրաքանչյուր տարի իրականացնում է ոստիկանությունը: Նշված հրամանով հաստատված կարգի 23-րդ կետի համաձայն` յուրաքանչյուր տարի ՀՀ ոստիկանության պետի կողմից հանձնաժողովի կազմում ընդգրկելու նպատակով ընտրվում է հինգ հասարակական միավորում, որոնց ներկայացուցիչների թեկնածությունները ներկայացվում են ՀՀ կառավարության հաստատմանը:
2013 թվականին հանձնաժողովում ընդգրկվելու նպատակով ՀՀ ոստիկանությունում հայտեր էին ստացվել թվով 12 կազմակերպությունների կողմից, որոնցից 2-ը` ՀՀ ոստիկանության պետի 2013 թվականի ապրիլի 29-ի թիվ 9-Ն հրամանով սահմանված կարգի պահանջների (ոչ ձևական) խախտմամբ: Նշված երկու կազմակերպությունների հայտերը հիշյալ հրամանով սահմանված կարգի 20-րդ կետի համաձայն մերժվել են: Այսպիսով, նույն կարգի 23-րդ կետի համաձայն` 10 հասարակական միավորումների հայտերի հիման վրա կազմված հասարակական միավորումների վերաբերյալ տվյալների շտեմարանից ՀՀ ոստիկանության պետի կողմից ընտրվել են 5 հասարակական միավորման ներկայացուցիչների թեկնածություններ` նախապատվությունը տալով իրավապաշտպան հասարակական գործունեությամբ զբաղվող հասարակական միավորումներին: Ռոտացիոն կարգով յուրաքանչյուր տարի հնարավորություն կտրվի այլ հասարակական միավորումների նույնպես ընդգրկվելու հանձնաժողովի կազմում:
Ներկայացված նախագծով համապատասխանաբար ՀՀ կառավարության հաստատմանն են ներկայացվում ընտրված հասարակական միավորումների ներկայացուցիչների թեկնածությունները:
ՀՀ    ՈՍՏԻԿԱՆՈՒԹՅՈՒՆ
